
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR SHKARKIMIN E KRYETARIT DHE DY ANËTARËVE TË KZAZ-së NR. 15, dhe emerimin kryesisht të një anëtari të KZAZ nr. 15, Qarku LEZHË,
PËR ZGJEDHJET PËR ORGANET E QEVERISJES VENDORE, TË DATËS 21.06.2015
Komisioni Qendror i Zgjedhjeve në mbledhjen e datës 20.06.2015, me pjesëmarrjen e:

shqyrtoi çështjen me 
OBJEKT: 
Për shkarkimin e Kryetarit dhe dy anëtarëve të KZAZ-së nr. 15, Qarku Lezhë, dhe emerimin kryesisht të një anëtari të KZAZ nr. 15, për zgjedhjet për organet e qeverisjes vendore, të datës 21.06.2015
BAZA LIGJORE:     
Neni 23, pika 1, germa “a” të ligjit nr.10019, datë 29.12.2008 “Kodi Zgjedhor i Republikës së Shqipërisë”.
KQZ, pasi shqyrtoi dokumentacionin e paraqitur dhe dëgjoi diskutimet e të pranishmëve,

V Ë R E N
KZAZ nr. 15, Qarku Lezhë, edhe sot më datë 20.06.2015, ora 16.00, nuk ka emëruar anëtarët e komisioneve të qendrave të votimit në juridiksionin e kësaj zone të administrimit zgjedhor. Nga Nënkryetarja  e kësaj KZAZ-je, Majlinda Cara, anëtarët Dritan Preci dhe Redian Marku, si dhe sekretari Santor Lleshi, nëpërmjet e-mail në ora 10.00, 13.22, 14.27, 14:57, 16:00 i është kërkuar KQZ-së të ndërhyjë për të shkarkuar anëtarët e kësaj KZAZ-je të propozuar nga Partia Demokratike, të cilët pa arsye po pengojnë kryerjen e procedurave në këtë KZAZ për emërimin e anëtarëve të komisioneve të qendrave të votimit, mbi bazën e propozimeve të partive politike të depozituara pranë KZAZ-së nr. 15. 
Nga inspektori rajonal i Qarkut Lezhë, si dhe nga kontaktet me Kryetarin e KZAZ nr. 15,  konfirmohet fakti se nuk është kryer emërimi i anëtarëve të asnjë prej komisioneve të qendrave të votimit të kësaj KZAZ.
Mospërmbushja e detyrës nga Kryetari z. Islam Ismajli, dhe anëtarët Edona Velia dhe Hajredin Ismaili, Eduart Kurti, përbën shpërdorim të detyrës, pasi provohet shkelja e kryer nga këta persona të përcaktimeve të neneve 33, gërma “a” dhe “b”, dhe nenit 99, pika 1, të Kodit Zgjedhor, si dhe përbën pengesë serioze për mbarëvajtjen e procesit zgjedhor në ZAZ 15, qarku Lezhë. 
Mosemërimi i komisionerëve të QV, jo vetëm përbën shkelje të përcaktimeve të nenit 33, gërma “a” dhe “b”, por pamundëson dhe reasektimin e afatin ligjor, përcaktuar në nenin 99, pika 1, për shpërndarjen e bazës materiale zgjedhore, afat i cili është prekluziv me qëllim  garantimin e mbarëvajtjes së procesit zgjedhor. 
KQZ ne mbledhjen e orës 17:00, pasi shqyrtoi situatën në KZAZ nr. 15, në mbështetje të nenit 52, pika 4, me vendimin nr. 712, datë 20.06.2015, urdhëroi KZAZ nr. 15, të emërojë anëtarët e KQV në juridiksion e ZAZ nr. 15 brenda orës 18:30, dhe të fillojë shpërndarjen e bazës materiale zgjedhore brenda orës 19:00. 
Nga informacioni i orës 19:00, rezulton se KZAZ nr. 15, nuk ka zbatuar vendimin e KQZ, dhe situata në KZAZ nr. 15 vazhdon te jetë e bllokuar, për të njëjtat shkaqe sikundër janë referuar nga tre anëtarët e KZAZ gjatë gjithë ditës. 

Në vlerësim të situatës, shkeljes së dispozitave të Kodit Zgjedhor, nga të katër anëtarët e sipërpërmendur, KQZ, në mbështetje të nenit 32, pika pika 1, germa “a”,  me vendimin nr. 716, datë 20.06.2015, shkarkoi  nga detyra Kryetarin dhe anëtarët e KZAZ-së Nr. 15, Qarku Lezhë, z. Islam Ismajli, dhe anëtarët Edona Velia dhe Hajredin Ismaili, propozuar nga Partia Demokratike dhe Eduart Kurti, të propozuar nga Partia Republikane, si dhe i kërkoi partive politike respektive të paraqesin propozimet për plotësim të vakancave brenda orës 22:00. 

Partia Demokratike e Shqipërisë, dhe Partia Republikane, në zbatim të urdhërimit të vendimit të KQZ sipërcituar, paraqitën propozimet për plotësim të vakancave të krijuara, respektivisht z. Gentian Mehmeti, z. Gjovalin Laska, znj. Ornela Bibaj, dhe z. Esat Cakoni.

Komisioni Qendror i Zgjedhjeve, pasi shqyrtoi propozimete paraqitura, në pamundësi të shqyrtimit të kandidaturave për përputhje me kërkesat e nenit 29, pika 1, gërma “a” dhe “ç”,  nenit 30 dhe  nenit  31 të Kodit Zgjedhor, të ndryshuar, pasi asnjëra prej tyre nuk ishte e shoqëruar me dokumentacionin e kërkuar nga Kodi Zgjedhor, por duke vlerësuar rëndësinë e plotësimit të vakancave për ecurinë e procesit në ZAZ nr. 15, me vendimin nr. 720, datë 20.06.2015, emëroi Kryetar të KZAZ nr. 15 z. Gjovalin Laska, dhe anëtarë të  KZAZ-së nr. 15 z. Gentian Mehmeti dhe znj. Ornela Bibaj, sipas propozimeve të Partisë Demokratike,  dhe z. Esat Cakoni, anëtar të KZAZ nr. 15, sipas propozimit Partisë Republikane. Gjithashtu, nëpër4mjet këtij vendimi KQZ urdhëroi KZAZ nr. 15, qarku Lezhë, që brenda orës 24:00, të datës 20.06.2015, të fillojë shpërndarjen e bazës materiale zgjedhore.

Situata në KZAZ nr. 15, për shkak të pengesave të pamotiviara të shaktuar nga anëtarët e emëruar nga KQZ me vendin nr. 716, datë 20.06.2015, vijoi të ishte e njëjta, pra urdhërimi i KQZ të mos zbatohej.

KQZ, për të siguruar zhvillimin e procesit zgjedhor në Zonën e Administrimit Zgjedhor nr. 15, në vlerësim të rrethanave të krijuara gjatë gjithë ditës në vijimësi nga komisionerët e propozuar nga partitë e opozitës parlamentare, fakte të cilat krijonin bindjen se pavarësisht ndërrimit të të emëruarve në detyrë, qëndrimi i tyre do të vijonte të ishte i njëjti, duke shkaktuar zvarritje dhe pengesa të cilat po rrezikojnë pothuaj në kufijtë e pamundësisë zhvillimin e procesit në ZAZ nr. 15,
PËR KËTO ARSYE
Bazuar në nenin 23, pika 1, germa “a”, nenin 29, pika 1 dhe pika 8, nenin 32,  pika 1 gërma “a” dhe pika 3, të ligjit nr.10019, datë 29.12.2008 “Kodi Zgjedhor i Republikës së Shqipërisë”, vendimin e KQZ-së Nr. 4, datë 21.01.2015 “Për caktimin e partive politike që kanë të drejtë të propozojnë anëtarë të KZAZ-së, për zgjedhjet per organet e qeverisjes vendore  të datës 21.06.2015”,
V E N D 0 S I:
1. Të shkarkojë nga detyra Kryetarin e KZAZ nr. 15 z. Gjovalin Laska, dhe anëtarët e  KZAZ-së nr. 15 z. Gentian Mehmeti dhe znj. Ornela Bibaj, të propozuar nga Partia Demokratike,  dhe z. Esat Cakoni, anëtar i KZAZ nr. 15, të propozuar nga Partia Republikane.
2. Të emërojë kryesisht z. Fran Nezha, në detyrën e anëtarit të KZAZ nr. 15, i cili ka depozituar kërkesën dhe dokumentacionin përkatës pas njoftimit publik për shprehje interesi të KQZ të datës 14 mars 2015 .
3. Ky vendim hyn nё fuqi menjёherё.

                   Nr.  726 i Vendimit            Ora 12:00 e vendimit 
Data 20.06.2015         

